
ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᐊᑐᐊᒐᖏᑦ ᐊᒻᒪ ᒪᓕᒐᖏᑦ 

 

ᐊᑐᐊᒐᖅ:  ᓄᓇᕗᑦᒥ ᐆᒪᔪᕐᓂᒃ ᖃᐅᔨᓴᕐᓂᕐᒧᑦ ᑮᓇᐅᔭᖃᒃᑲᐃᒍᑏᑦ 

 

ᐊᖏᖅᑕᐅᔪᖅ: ____________________ 

  

ᐱᔾᔪᑎ 

 

ᓄᓇᕗᑦᒥ ᐆᒪᔪᕐᓂᒃ ᖃᐅᔨᓴᕐᓂᕐᒧᑦ ᑮᓇᐅᔭᖃᒃᑲᐃᒍᑏᑦ (ᑮᓇᐅᔭᖃᒃᑲᐃᒍᑏᑦ) (ᐊᖅᑯᑎᒋᓪᓗᒋᑦ ᐆᒪᔪᓕᕆᔨᕐᔪᐊᑦ) 

ᑮᓇᐅᔭᖃᖅᑎᑦᑎᖃᑦᑕᕐᒪᑕ ᐃᓄᖕᓂᒃ ᐊᒻᒪ ᓄᓇᓕᖕᓂ ᑎᒥᐅᔪᓂᒃ ᓯᕗᒃᑲᖅᑕᖅᑎᐅᓂᐊᖅᑐᓄᑦ ᐊᒻᒪᓗ ᑲᒪᓗᓂ 

ᐆᒪᔪᕐᓄᑦ ᐊᑕᔪᓂᒃ ᖃᐅᔨᓴᕐᓂᕐᒥᒃ ᐃᑲᔪᕋᓱᐊᕐᓗᒍ ᐋᕿᓱᕐᑕᐅᓂᖏᑦ ᐊᑐᕐᓂᓖᑦ ᐆᒪᔪᓂᕐᒃ ᐊᐅᓚᑦᓯᓂᕐᒧᑦ ᓄᓇᕗᑦᒥ.  

ᑮᓇᐅᔭᖃᒃᑲᐃᒍᑏᑦ ᐱᑕᖃᒃᑲᐃᔪᑦ ᐊᒡᕌᒍᑕᒫᑦ ᑐᓂᐅᖃᒐᕐᓂᒃ, ᑲᒪᒋᔭᖏᓐᓂᒃ ᐆᒪᔪᓕᕆᔨᕐᔪᐊᑦ, ᑲᒪᒋᓗᒋᑦ ᐆᒪᔪᕐᓂᒃ 

ᐊᐅᓚᑦᓯᓂᕐᒧᑦ ᐊᒻᒪᓗ ᖃᐅᔨᓴᕐᓂᕐᒧᑦ ᓯᕗᓪᓕᐅᑎᖁᔭᑦ ᓇᓗᓇᐃᕐᑕᖏᑦ ᐆᒪᔪᓕᕆᔨᕐᔪᐊᑦ. 

 

ᖃᐅᔨᓴᕐᓂᖅ ᐱᑕᖃᕆᐊᖃᕐᒪᑦ ᐃᑉᐱᒋᓗᒋᑦ ᐆᒪᔪᕋᑦᓴᐃᑦ ᐊᐅᓚᑕᐅᒐᓗᐊᕐᒪᖔᑕ ᐊᒻᒪᓗ ᐊᖑᓇᓱᒃᑕᐅᕙᓪᓗᑎᒃ 

ᓄᖑᑉᐸᓪᓕᐊᖏᓪᓗᒋᑦ ᒪᑯᐊ ᓄᓇᕗᑦᒥᐅᑦ ᑲᔪᓯᓂᐊᕐᒪᑕ ᐊᖑᓇᓱᓐᓂᕐᒥᒃ ᐊᒻᒪᓗ ᐃᖃᓪᓕᕆᓂᕐᒥᒃ ᐱᑕᖃᕆᐊᖃᕐᒪᑦ 

ᑖᒃᑯᐊ ᐃᓅᓯᖏᓐᓂ.  ᐆᒪᔪᓕᕆᔨᕐᔪᐊᑦ ᓯᕗᓕᕐᑎᐅᔪᑦ ᐱᓕᕆᐊᒥᒃ ᑕᒪᑦᓱᒥᖓ ᐊᒻᒪᓗ ᑲᒪᒋᐊᓖᑦ ᐋᕿᑦᓱᐃᓗᑎᒃ 

ᐆᒪᔪᕐᓂᒃ ᖃᐅᔨᓴᕐᓂᕐᒧᑦ ᑭᐅᔾᔪᑎᓂᒃ ᐱᑕᖃᕆᐊᓕᓐᓄᑦ ᐊᒻᒪᓗ ᐃᓱᒫᓗᒍᑎᖏᓐᓄᑦ ᐃᓄᐃᑦ ᓄᓇᕗᑦᒥ. 

 

ᓄᓇᕗᑦᒥ ᓄᓇᑖᕈᑎᑦ ᐊᖏᕈᑎᖏᑎᒍᑦ ᓴᙱᓂᖃᕐᓂᖅ 

 

ᐆᒪᔪᓕᕆᔨᕐᔪᐊᒃᑯᑦ ᓴᙱᓂᖏᑦ ᐊᑖᒍᑦ ᓄᓇᖁᑎᑖᕈᑏᑦ ᐱᔾᔪᑎᒋᓪᓗᖏᑦ ᖃᐅᔨᓴᕐᓂᖅ ᐱᑕᖃᕐᑎᑕᐅᕗᖅ ᐅᕙᓂ 

ᐃᓚᖏᑦ 5.2.37 (a), (b), (c), (d) ᐊᒻᒪᓗ 5.2.38 (a), (b), (c), (d). 

 

ᐊᑐᐊᒐᐃᑦ ᑎᑎᕋᖅᓯᒪᔪᑦ 

 

ᐆᒪᔪᓕᕆᔨᕐᔪᐊᒃᑯᑦ ᐊᖏᖅᓯᕗᑦ ᐅᑯᓂᖓ ᐊᑐᐊᒐᕆᓂᐊᖅᑕᖏᓐᓂᒃ ᓄᓇᕗᑦᒥ ᐆᒪᔪᕐᓂᒃ ᖃᐅᔨᓴᕐᓂᕐᒧᑦ 

ᑮᓇᐅᔭᖃᒃᑲᐃᒍᑏᑦ.   ᑖᒃᑯᐊ ᐆᒪᔪᓕᕆᔨᕐᔪᐊᒃᑯᑦ ᐊᑐᐊᒐᕆᓂᐊᖅᑕᖏᑦ ᐃᒫᒃ ᑮᓇᐅᔭᖃᒃᑲᐃᒍᑏᑦ: 

 

1. ᐃᔨᒋᓂᖅᓴᐅᓂᐊᖅᑐᑦ ᐱᓕᕆᐊᒃᓴᓂᒃ ᓯᕗᓕᖅᑎᖃᖅᑐᓂᒃ ᐊᒻᒪ ᓴᓇᔭᐅᓯᒪᔪᓂᒃ ᐃᓄᖕᓄᑦ ᐊᒻᒪ ᓄᓇᓕᖕᓂ 

ᑎᒥᖁᑎᒋᔭᐅᔪᓄᑦ; 

2. ᐃᔨᒋᓂᖅᓴᐅᓂᐊᖅᑐᑦ ᑭᐅᓯᕙᓪᓕᐊᓂᕐᒥᒃ ᐆᒪᔪᓕᕆᔨᕐᔪᐊᒃᑯᑦ ᐊᒻᒪ ᐊᒡᒍᖅᑐᖅᓯᒪᓂᕐᒥ ᐅᒪᔪᐃᑦ 

ᐊᐅᓚᑕᐅᓂᖏᓐᓄᑦ ᖃᐅᔨᓴᖅᑕᐅᓂᒃᓴᖏᓐᓄᓪᓗ ᓯᕗᓪᓕᐅᔾᔭᐅᖁᔭᓂᒃ; 

3. ᑮᓇᐅᔭᖃᖅᑎᑦᑎᖃᑦᑕᕐᓗᑎᒃ ᖃᐅᔨᓴᖅᑎᕐᔪᐊᑦ ᖃᐅᔨᓴᕈᑎᒃᓴᖏᓐᓂᒃ ᐊᒻᒪ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ 

ᖃᐅᔨᓴᐃᓂᕐᒥᒃ, ᐊᒻᒪ ᑎᓕᐅᕆᖃᑦᑕᕐᓗᑎᒃ ᐱᖃᓯᐅᔾᔭᐅᖃᑦᑕᖁᓪᓗᒋᑦ ᑕᒪᒃᑮᖕᓂᒃ ᖃᐅᔨᒪᓂᕆᔭᐅᔪᓂᒃ 

ᖃᐅᔨᓴᐃᓂᕐᒧᑦ ᐱᓕᕆᔭᐅᔪᓕᒫᓂ; 

4. ᐃᔨᒋᓂᖅᓴᐅᓂᐊᖅᑐᑦ ᖃᐅᔨᓴᐃᔾᔪᑎᓂᒃ ᐊᑐᖅᑕᐅᔪᓐᓇᖅᑐᓂᒃ ᐆᒪᔪᓕᕆᔨᕐᔪᐊᒃᑯᑦ ᒥᐊᓂᖅᓯᓂᕐᒧᑦ 

ᐊᐅᓚᑕᖏᓐᓄᑦ; 

5. ᐊᐅᓚᑕᐅᓂᐊᖅᑐᑦ ᐊᑭᑭᓐᓂᖅᐹᖑᔪᓐᓇ ᖅᑐᒃᑯᑦ ᐊᒻᒪ ᕿᓚᒻᒥᐅᓂᖅᐹᖑᔪᓐᓇᖅᑐᒃᑯᑦ; ᐊᒻᒪᓗ 

6. ᑲᔪᖏᖅᓴᐃᓂᐊᖅᑐᑦ ᐊᒻᒪ ᑎᓕᐅᕆᔾᔪᑎᖃᕐᓗᑎᒃ ᐃᓄᐃᑦ ᐃᖅᑲᓇᐃᔭᖅᑎᑕᐅᖁᓪᓗᒋᑦ ᐊᒻᒪ ᐃᓄᐃᑦ 

ᑎᒥᖁᑎᒋᔭᖏᑦ ᐃᓚᐅᖁᓪᓗᒋᑦ ᖃᐅᔨᓴᐃᓂᕐᒥ. 

 

ᑮᓇᐅᔭᖃᖅᑎᑦᓯᓂᖅ  

 

ᐱᓕᕆᐊᒃᓴᐃᑦ ᑮᓇᐅᔭᖃᖅᑎᑕᐅᔪᓐᓇᖅᑐᑦ ᑮᓇᐅᔭᖃᒃᑲᐃᒍᑏᑦ ᐊᕐᕌᒍᒧᑦ ᐊᑕᐅᓯᕐᒧᑦ ᐱᓕᕆᔭᐅᓂᐊᖅᑎᓪᓗᒋᑦ 

(ᑎᑭᓪᓗᒍ ᐊᖏᓂᖅᐹᖅ $30,000) ᐊᒻᒪ ᓯᕗᕐᖓᒍᑦ ᖃᐅᔨᓴᐃᓂᐅᑉ ᖃᐅᔨᓴᐃᓃᑦ (ᑎᑭᓪᓗᒍ 

ᐅᓄᕐᓂᖅᐹᖑᔪᓐᓇᖅᑐᖅ $7,500).  ᑮᓇᐅᔭᖃᒃᑲᐃᒍᑏᑦ ᐊᕐᕌᒍᑕᒫᓐ ᑐᓂᔭᐅᖃᑦᑕᕐᓗᑎᒃ ᐊᑐᖅᑕᐅᓂᐊᖅᑎᓪᓗᒋᑦ 



ᐱᒋᐊᕐᓂᖓᓂ ᐱᓕᕆᔾᔪᑎᒃᓴᑦ ᐅᖓᑖᓄᐊᖏᓪᓗᑎᒃ 10% ᑲᑎᓪᓗᒋᑦ ᑮᓇᐅᔭᖅᑐᕈᑎᒃᓴᖏᑕ ᐊᑐᐃᓐᓇᐅᔪᑦ.  ᑲᑎᒪᔨᑦ 

ᐃᓱᒪᒃᓴᖅᓯᐅᕈᑎᖃᕋᔭᖅᑐᑦ ᑭᓯᐊᓂ ᖁᕝᕙᓯᖕᓂᖅᐹᖑᔪᓂᒃ ᖃᐅᔨᓴᕈᑎᒃᓴᓄᑦ ᑐᒃᓯᕋᐅᑎᓕᐊᓂᒃ ᐅᖓᑖᓄᐊᖏᓪᓗᑎᒃ 

135%ᖓᑕ ᐊᑐᐃᓐᓇᐅᔪᑦ ᑐᓂᔭᐅᔪᒃᓴᑦ. 

 

ᑮᓇᐅᔭᖃᒃᑲᐃᒍᑏᑦ ᑐᕌᖓᓂᐊᖅᑐᑦ ᑭᓯᐊᓂ ᐱᓕᕆᐊᒃᓴᓄᑦ ᓯᕗᓕᖅᑎᖃᕐᓗᑎᒃ ᐊᒻᒪ ᓴᓇᔭᐅᓯᒪᓗᑎᒃ 

ᐱᖃᑕᐅᔪᓐᓇᖅᑐᓄᑦ ᐃᓄᖕᓄᑦ ᐊᒻᒪ ᓄᓇᓕᖕᓂ ᑎᒥᖁᑎᒋᔭᐅᔪᓄᑦ, ᐅᑯᓂᖓ ᐱᖃᓯᐅᔾᔨᔪᑦ, ᑭᓯᐊᓂᓕ 

ᑖᒃᑯᓄᖓᑐᐊᖅ ᑭᒡᓕᖃᖏᑦᑐᑦ, ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑦ (ᐊᖑᓇᓱᒃᑐᓕᕆᔩᑦ), ᐊᕕᑦᑐᕐᓯᒪᔪᓂ 

ᐆᒪᔪᓕᕆᔨᑦ ᑎᒥᖏᑦ (ᐊᕕᑦᑐᕐᓯᒪᔪᓂ ᐆᒪᔪᓕᕆᔩᑦ), ᐊᒡᒍᖅᑐᖅᓯᒪᓂᕐᒥ ᐃᓄᐃᑦ ᑲᑐᔾᔨᖃᑎᒌᖏᑦ (ᐊᕕᑦᑐᕐᓯᒪᔪᓂ 

ᑲᑐᔾᔨᖃᑎᒌᑦ), ᒐᕙᒪᐅᖏᑦᑐᑦ ᑎᒥᖁᑎᖏᓐᓄᑦ, ᐃᓕᓐᓂᐊᕐᕕᖕᓄᑦ, ᐊᒻᒪ ᓄᓇᕗᒥᐅᑕᐅᔪᓄᑦ.  ᐱᖃᑕᐅᔪᓐᓇᖁᓪᓗᑎᑦ 

ᖃᐅᔨᓴᐃᓂᕐᒧᑦ ᖃᐅᔨᓴᐃᔭᕆᐊᖃᕋᔭᖅᑐᑎᑦ ᓄᓇᕗᑦ ᐃᓗᐊᓂ ᐊᒻᒪ ᐃᑲᔪᖅᑐᐃᓂᐊᕐᓗᓂ ᓄᓇᕗᒥ ᐅᒪᔪᐃᑦ 

ᒥᐊᓂᕆᔭᐅᓂᖏᓐᓄᑦ. 

 

ᐊᐅᓚᑕᐅᓂᖓ 

 

ᑲᑎᒪᔨᑦ ᐃᓱᒪᓕᐅᖃᑦᑕᕐᓂᐊᖅᑐᑦ ᖃᑦᓯᓂᒃ ᑮᓇᐅᔭᓂᒃ ᐊᑐᐃᓐᓇᖃᖃᑦᑕᕐᓂᐊᕐᒪᖔᑕ ᖃᐅᔨᓴᐃᔾᔪᑎᒃᓴᓂᒃ 

ᑐᓂᔭᐅᖃᑦᑕᕐᓂᐊᖅᑐᓂᒃ ᐊᕐᕌᒍᑕᒫᓐ ᐊᑐᕐᓗᒍ ᐊᑐᕈᒫᖅᑐᑦ ᕿᒥᕐᕈᔭᐅᓂᖏᑕ ᐃᖏᕐᕋᓂᖓᒍᑦ.  ᑐᑭᒧᐊᒃᑎᑦᑎᔨ 

ᑮᓇᐅᔭᓕᕆᓂᕐᒧᑦ ᐊᒻᒪ ᐸᐃᑉᐹᓕᕆᓂᕐᒧᑦ ᑲᒪᒋᔭᖃᖅᐳᖅ ᑎᑎᕋᖅᐸᓪᓕᐊᓂᕐᒥᒃ ᑮᓇᐅᔭᐃᑦ ᑐᓂᔭᐅᒐᔭᕐᓂᖏᓐᓄᑦ 

ᑲᑎᒪᔨᓄᑦ.  ᑐᑭᒧᐊᒃᑎᑦᑎᔨ ᐆᒪᔪᕐᓂᒃ ᐊᐅᓚᑦᓯᓂᕐᒧᑦ ᑲᒪᒋᔭᖃᖅᐳᖅ ᑭᓱᑐᐃᓐᓇᕐᓄᑦ ᑐᕌᖓᔪᓄᑦ 

ᐊᐅᓚᑕᐅᔾᔪᑎᖏᓐᓄᑦ ᑮᓇᐅᔭᐃᑦ ᒪᓕᒡᓗᒋᑦ ᑮᓇᐅᔭᖃᒃᑲᐃᒍᑎᓂᒃ ᑮᓇᐅᔭᖃᕐᑎᑕᐅᓂᕐᒧᑦ ᑐᑭᒧᐊᕈᑏᑦ. 

 

ᐆᒪᔪᓕᕆᔨᕐᔪᐊᑦ ᑲᒪᒋᔭᖃᕐᐸᓐᓂᐊᕐᐳᑦ ᐱᒐᓱᐊᕈᑎᓂᒃ ᑮᓇᐅᔭᓂᒃ ᑎᓴᒪᐃᕋᕐᑕᕐᓗᑎᒃ, ᓇᓪᓕᐅᓯᒪᔪᒥᒃ ᑲᑎᒪᔩᑦ 

ᑲᑎᒪᓕᕐᐸᑕ.  ᐆᒪᔪᓕᕆᔨᕐᔪᐊᒃᑯᑦ ᐃᖅᑲᓇᐃᔭᖅᑎᖏᑦ ᓴᓇᖃᑦᑕᕐᓗᑎᒃ ᐊᒻᒪ ᑐᓂᓯᖃᑦᑕᕐᓗᑎᒃ ᐊᑕᐅᓯᕐᒥᒃ 

ᒪᒃᐱᒐᖃᖅᑐᒥᒃ ᓇᐃᓈᖅᓯᒪᓪᓗᑎᒃ ᐊᑐᓂ ᑮᓇᐅᔭᖃᒃᑲᐃᒍᑎᓂᒃ ᐱᒐᓱᐊᕈᑎᓂᒃ ᑕᐃᑲᓂ ᑮᓇᐅᔭᖃᒃᑲᐃᒍᑎᓂᒃ 

ᑲᑎᒪᒍᑎᖃᓕᕈᑎᒃ.  ᐋᕿᓯᐊᕐᓯᒪᒐᓱᐊᕐᓗᒍ ᑮᓇᐅᔭᖃᒃᑲᐃᒍᑎᓂᒃ ᕿᒥᒡᕈᓂᖏᑦ ᑲᑎᒪᔩᑦ ᐆᒪᔪᓕᕆᔨᕐᔪᐊᑦ 

ᐃᖅᑲᓇᐃᔭᕐᑎᖏᑦ ᑐᓂᓯᖃᑦᑕᔾᔮᖏᑦᑐᑦ ᓯᕗᓪᓕᕐᓂᒃ ᐱᕙᓪᓕᐊᓂᖓᓄᑦ ᐅᕝᕙᓘᓐᓃᑦ ᓯᕗᓪᓕᕐᓂᒃ ᑮᓇᐅᔭᓄᑦ 

ᐅᓂᒃᑳᓂᒃ ᑕᐃᑲᓂ ᑮᓇᐅᔭᖃᒃᑲᐃᒍᑏᑦ ᑲᑎᒪᒍᑕᐅᑎᓪᓗᒋᑦ ᑐᑦᓯᕋᕐᕕᐅᖏᒃᑯᑎᒃ.  ᐆᒪᔪᓕᕆᔨᕐᔪᐊᑦ ᐃᖅᑲᓇᐃᔭᕐᑎᖏᑦ 

ᐊᑐᐃᓐᓇᐅᕙᓐᓂᐊᕐᑐᑦ ᑭᐅᓂᕐᒥᒃ ᖃᓄᑐᐃᓐᓇᖅ ᐊᐱᖅᑯᑎᓂᒃ ᑲᑎᒪᔨᐅᖃᑕᓄᑦ. 

 

ᑮᓇᐅᔭᖃᒃᑲᐃᒍᑎᓂᒃ ᐱᒐᓱᐊᕈᑏᑦ ᐱᑕᖃᕈᑕᐅᒋᐊᓖᑦ ᐱᒐᓱᐊᕐᑐᑦ ᑐᓂᓯᓗᑎᒃ ᐱᒐᓱᐊᕈᑎᓂᒃ ᐊᑐᐃᓐᓇᕐᓂᒃ ᐅᕙᙵᑦ 

ᐆᒪᔪᓕᕆᔨᕐᔪᐊᑦ ᖃᕋᓴᐅᔭᒃᑯᑦ ᐊᓚᒃᑲᐅᒪᒡᕕᖓᑦ ᐅᕝᕙᓘᓐᓃᑦ ᐅᕙᙵᑦ ᐆᒪᔪᓕᕆᔨᕐᔪᐊᑦ ᐊᓪᓚᒡᕕᖓᓂᒃ.  ᑐᑦᓯᕋᐅᑏᑦ 

ᓈᓴᐅᑎᑖᕆᐊᓖᑦ 50ᓂᒃ ᑲᒪᒋᔭᐅᓂᐊᕐᐸᑕ ᐆᒪᔪᓕᕆᔨᕐᔪᐊᓄᑦ.  ᑐᑭᒧᐊᕐᑎᑦᓯᔨ ᐆᒪᔪᕐᓂᒃ ᐊᐅᓚᑦᓯᓂᕐᒧᑦ 

ᓴᙱᓂᖃᕐᓂᐊᕐᐳᖅ ᐊᖏᙱᓂᕐᒥᒃ ᑮᓇᐅᔭᖃᒃᑲᐃᒍᑎᓂᒃ ᐱᒐᓱᐊᕈᑎᓂᒃ ᑐᓂᔭᐅᙱᑉᐸᑕ ᓈᒻᒪᑦᑐᓂᒃ 

ᓇᓗᓇᐃᔭᕐᓯᒪᔪᑦ, ᓈᒻᒪᖏᑉᐸᑕ ᑮᓇᐅᔭᖃᕐᑎᑕᐅᓂᕐᒧᑦ ᑐᑭᒧᐊᕈᑎᓄᑦ ᒪᓕᒐᕐᓄᑦ ᐅᕝᕙᓘᓐᓃᑦ ᐃᓄᐃᓴᓗᐊᕐᐸᑕ 

ᓈᓴᐅᑎᑖᖏᑦ, ᐅᕝᕙᓘᓐᓃᑦ ᐅᓂᒃᑳᓕᐅᕆᐊᖃᕐᓃᑦ ᐱᔭᕇᕐᑕᐅᖏᑉᐸᑕ.  ᑕᐃᒪᐃᒻᒪᑦᑕᐅᖅ ᐸᐸᑕᑦ 

ᑮᓇᐅᔭᖃᒃᑲᐃᒍᑏᓂᒃ ᑲᒪᒋᔭᑦ ᐊᖏᕐᑕᐅᕙᓐᓂᐊᕐᐳᑦ ᐊᑕᐅᓯᕐᒧᑦ ᐱᒋᐊᕐᑎᑦᓯᒍᒻᒧᑦ. 

 

ᑮᓇᐅᔭᖃᒃᑲᐃᒍᑏᑦ ᑐᓂᔭᐅᕙᓐᓂᐊᕐᐳᑦ ᐃᓄᐃᑦ ᐅᕝᕙᓘᓐᓃᑦ ᓄᓇᓕᓐᓂᒃ ᑐᙵᕕᓕᓐᓄᑦ ᑎᒥᖁᑎᖏᓐᓄᑦ 

ᐆᒪᔪᓕᕆᔨᕐᔪᐊᓂᒃ ᒪᑯᐊ ᐱᒐᓱᐊᕐᑐᑦ ᐊᓚᒃᑲᐃᑉᐸᑕ ᑮᓇᐅᔭᖃᕐᑎᑕᐅᓂᕐᒧᑦ ᒪᓕᒃᑕᐅᒋᐊᓖᑦ ᑲᒪᒋᔭᒥᒃ 

ᐱᔭᕇᕐᑕᐅᒪᓕᕆᐊᖏᑦ.  ᑕᐃᒪ ᑲᒪᒋᔭᖅ ᐱᔭᕇᕈᑕᐅᙱᑦᐸᑦ ᐱᑕᖃᕆᐊᓕᓐᓄᑦ ᑮᓇᐅᔭᖃᕐᑎᑕᐅᓂᕐᒧᑦ 

ᒪᓕᒃᑕᐅᒋᐊᓕᓐᓄᑦ, ᑖᓐᓇ ᑲᒪᖏᔭᖅ ᐃᓚᒋᔭᐅᔾᔮᖏᑦᑐᖅ ᐃᑲᔪᕐᓯᓂᕐᒧᑦ ᐊᖏᖃᑎᒌᒍᑎᓄᑦ.  ᐃᑲᔪᕐᓯᓂᕐᒧᑦ 

ᐊᖏᖃᑎᒌᒍᑏᑦ ᐋᔩᕈᑕᐅᓂᐊᕐᐳᑦ ᑕᒪᒃᑯᓄᖓ ᑲᒪᒋᔭᓄᑦ ᓈᒻᒪᑦᑐᓄᑦ ᐱᑕᖃᕆᐊᓕᓐᓄᑦ, ᐊᒻᒪᓗ ᓇᓪᓕᐊᑐᐃᓐᓇᖅ 

ᐃᓚᐅᙱᑎᑕᑦ ᑲᒪᒋᔭᑦ ᐱᒐᓱᐊᕈᑕᐅᒃᑲᓐᓂᕆᐊᓖᑦ ᑮᓇᐅᔭᓂᒃ ᑭᖑᓪᓕᕐᒥ ᐊᒡᕌᒍᒥ. 

 

ᑲᑎᒪᔩᑦ ᕿᒥᕐᕈᓂᐊᖅᑐᑦ ᑮᓇᐅᔭᖃᒃᑲᐃᒍᑎᓄᑦ ᐊᑐᐊᒐᕐᓂᒃ ᐊᒻᒪᓗ ᐱᐅᓯᐅᔪᓂᒃ ᑕᐃᒪᙵᑦ ᐱᖓᔪᐊᓂ ᐊᒡᕌᒍᐃᑦ. 

 

ᑐᓴᕋᓱᐊᕐᓂᖃᕆᐊᖃᕐᓂᖅ ᐊᒻᒪ ᐅᓂᒃᑳᓕᐅᖃᑦᑕᕆᐊᖃᕐᓂᖅ ᒪᓕᒐᖅᑎᒍᑦ 

 



ᐆᒪᔪᓕᕆᔨᕐᔪᐊᒃᑯᑦ ᓂᕆᐅᒃᐳᑦ ᐅᓄᕐᓂᖅᓴᐅᔪᑦ ᖃᐅᔨᓴᖅᑕᐅᔪᑦ ᐱᓕᕆᔭᐅᖃᑦᑕᕐᓂᐊᕐᓂᐊᕐᓂᖏᓐᓂᒃ ᐃᑲᔪᖅᑕᐅᓗᑎᒃ 

ᐊᒻᒪ ᐱᓕᕆᖃᑕᐅᑦᑎᐊᕐᓗᑎᒃ ᓄᓇᓕᖕᓂ ᓄᓇᖃᖅᑐᑦ.  ᑕᐃᒃᑯᓄᖓ ᑮᓇᐅᔭᖃᒃᑲᐃᒍᑎᒃᑯᑦ ᑲᒪᒋᔭᑦ ᐊᑦᑐᐃᔪᑦ 

ᐊᒥᓲᓂᕐᓴᓂᒃ ᑕᓪᓕᒪᓂᒃ ᓄᓇᓕᓐᓂᒃ, ᑎᑎᖅᑲᑦ ᐃᑲᔪᕐᑐᕈᑏᑦ ᐊᑦᑐᕐᑕᓂᒃ ᐊᒡᒍᑐᕐᓯᒪᔪᓂ ᐆᒪᔪᓕᕆᔩᑦ ᑎᒥᖏᓐᓂᒃ 

ᐱᑕᖃᕆᐊᖃᕐᐳᑦ.  ᐸᕐᓇᒍᑏᑦ ᓄᓇᓕᓐᓂᑦ ᐅᓂᒃᑳᓂᕐᒥᒃ ᐱᑕᖃᕆᐊᓖᑦ ᑐᑦᓯᕋᐅᒻᒥ.  ᐊᔾᔨᖏᑦ ᓄᓇᓕᓐᓄᑦ ᐅᓂᒃᑳᑦ 

ᑐᓂᔭᐅᒋᐊᓖᑦ ᐆᒪᔪᓕᕆᔨᕐᔪᐊᓄᑦ. 

 

ᐃᓘᓐᓇᑎᒃ ᑲᒪᓂᐊᕐᑐᑦ ᐱᔭᕇᕆᐊᓖᑦ ᐆᒪᔪᓕᕆᔨᕐᔪᐊᓂ ᐅᓂᒃᑳᓕᐅᕐᓂᕐᒧᑦ ᐱᑕᖃᖁᔭᖏᓐᓂᒃ ᒪᓕᑦᑐᒋᑦ 

ᐆᒪᔪᓕᕆᔨᕐᔪᐊᑦ ᑮᓇᐅᔭᖃᕐᑎᑕᐅᓂᕐᒧᑦ ᑐᑭᒧᐊᕈᑏᑦ ᐱᑕᖃᙱᑉᐸᑦ ᐊᔾᔨᒋᙱᑕᖏᓐᓂᒃ ᐊᓚᒃᑲᕐᑐᓂᒃ 

ᑲᒪᒋᔭᕆᐊᓕᓐᓂᒃ ᓯᕗᓂᑦᑎᓐᓂ ᖃᐅᔨᓴᕐᓂᕐᒧᑦ ᑮᓇᐅᔭᖃᒃᑲᐃᓂᕐᒥᒃ.  ᑐᑭᒧᐊᕐᑎᑦᓯᔨ ᐆᒪᔪᕐᓂᒃ ᐊᐅᓚᑦᓯᓂᕐᒧᑦ 

ᐃᑉᐱᒋᔭᖃᕐᓂᐊᕐᑐᖅ ᐃᒫ ᑮᓇᐅᔭᖃᒃᑲᐃᒍᑎᓂᒃ ᐅᓂᒃᑳᓕᐊᖑᒋᐊᓖᑦ ᐱᔭᕇᕐᑕᐅᒐᓗᐊᕐᒪᖔᑕ. 

 

ᑐᒃᓯᕋᐅᑎᓕᐊᑦ ᕿᒥᕐᕈᓇᒃᑕᐅᓂᖏᑦ: 

 

ᕿᒥᕐᕈᓇᒃᑕᐅᓂᖏᓐᓄᑦ ᐃᖏᕐᕋᓂᖓ ᑐᒃᓯᕈᑎᓕᐊᑦ ᑮᓇᐅᔭᖃᒃᑲᐃᒍᑎᓂᒃ ᐱᖃᓯᐅᔾᔨᓯᒪᕗᑦ ᒪᕐᕉᓕᖅᑲᖓᓪᓗᒍ 

ᕿᒥᕐᕈᔭᐅᖃᑦᑕᕐᓗᑎᒃ ᐱᖃᓯᐅᔾᔨᓯᒪᓗᑎᒃ ᓈᓴᐅᑎᑎᒍᑦ ᑎᑎᖅᓯᖃᑦᑕᕐᓂᕐᒥᒃ ᑐᒃᓯᕋᐅᑎᓕᐊᖑᔪᓂᒃ ᐆᒪᔪᓕᕆᔨᕐᔪᐊᒃᑯᑦ 

ᐆᒪᔪᕆᓂᕐᒧᑦ ᐃᖅᑲᓇᐃᔭᕐᑎᖏᑦ ᐊᒻᒪ ᕿᒥᕐᕈᓇᒃᑕᐅᓕᕐᓗᑎᒃ ᑲᑎᒪᔨᖏᓐᓄᑦ ᐆᒪᔪᓕᕆᔨᕐᔪᐊᒃᑯᑦ ᒫᔾᔨᒥ 

ᑲᑎᒪᓂᖃᖅᑎᓪᓗᒋᑦ.  ᐆᒪᔪᓕᕆᔨᕐᔪᐊᒃᑯᑦ ᐆᒪᔪᓕᕆᓂᕐᒧᑦ ᐃᖅᑲᓇᐃᔭᕐᑎᖏᑦ ᕿᒥᕐᕈᓇᖕᓂᖓᑦ ᑐᓐᖓᕕᖃᕐᓂᐊᖅᑐᑦ 

ᐋᖅᑭᒡᑕᐅᓯᒪᔪᓂᒃ ᓈᓴᐅᓯᖅᑐᐃᓂᕐᒥᒃ ᐱᓕᕆᐊᖃᕐᓗᑎᒃ ᐅᓄᖏᓐᓂᖅᐹᖑᔪᒃ ᒪᕐᕉᒃ ᐃᖅᑲᓇᐃᔭᖅᑎᐅᔪᒃ, 

ᐊᖏᖃᑎᒌᖃᑦᑕᕐᓗᑎᒃ ᑎᑎᕈᑕᐅᔪᓄᑦ ᐊᑕᖏᕐᓗᒋᑦ ᐱᓕᕆᐊᒃᓴᓄᑦ ᑐᒃᓯᕋᐅᑕᐅᔪᑦ ᕿᒥᕐᕈᓇᒃᑕᐅᓗᑎᒃ 

ᑕᐃᒪᐃᓕᐅᖅᑕᐅᖃᑦᑕᕐᓗᑎᒃ. 

 

ᑮᓇᐅᔭᖃᒃᑲᐃᒍᑎᓂᒃ ᑐᒃᓯᕋᐅᑕᐅᔪᓂᒃ ᕿᒥᕐᕈᓂᐅᔪᑉ ᐃᖏᕐᕋᓂᖓ ᐊᑐᖃᑦᑕᕐᓂᐊᖅᐳᑦ ᑎᓴᒪᐅᔪᓂᒃ ᒪᓕᒐᕐᓂᒃ 

ᓈᓴᐅᓯᖅᑐᐃᑎᓪᓗᒋᑦ ᑲᑎᓪᓗᒋᑦ ᑎᑎᕈᓐᓇᖅᑕᖏᑦ 100−ᓂᓐᖓᖁᓪᓗᒋᑦ, ᐃᒪᐃᓕᖓᓗᑎᒃ:   

 

1. ᖃᐅᔨᓴᖅᑕᐅᔪᒃᓴᓄᑦ ᓯᕗᓪᓕᐅᔾᔭᐅᓯᒪᔪᑦ (25 ᑎᑎᕈᑎᑦ) 

2. ᐱᐅᓂᕆᔭᖓ ᖃᐅᔨᓴᐃᓂᐅᑉ (35 ᑎᑎᕈᑎᑦ) 

3. ᑮᓇᐅᔭᖃᖅᑎᑕᐅᓂᖓ ᐊᒻᒪ ᐃᓕᓐᓂᐊᖅᑎᑦᓯᓂᖓᑦ (25 ᑎᑎᕈᑎᑦ) 

4. ᑐᓴᕋᓱᐊᕆᐊᖃᕐᓂᖅ ᐊᒻᒪᓗ ᐅᓂᒃᑳᓕᐅᕆᐊᖃᕐᓂᖅ (15 ᑎᑎᕈᑎᑦ) 

 

ᐆᒪᔪᓕᕆᔨᕐᔪᐊᒃᑯᑦ ᓈᓴᐅᑎᑎᒍᑦ ᑎᑎᖅᓯᓂᕐᒧᑦ ᐃᖏᕐᕋᓂᖓ ᐊᑐᖃᑦᑕᖅᐳᑦ ᓯᕗᓪᓕᐅᔾᔭᐅᓯᒪᓂᖏᑦ ᐱᓕᕆᐊᒃᓴᑦ 

ᐃᔨᒋᓂᖅᓴᐅᔪᓄᑦ ᑭᐅᓯᓂᕐᒧᑦ ᓇᓗᓇᐃᖅᑕᐅᓯᒪᔪᓂᒃ ᐆᒪᔪᓕᕆᔨᕐᔪᐊᒃᑯᑦ ᐊᒻᒪ ᐊᒡᒍᖅᑐᖅᓯᒪᓂᕐᒥ ᐆᒪᔪᓕᕆᔨᐅᔪᑦ 

ᓯᕗᓪᓕᐅᑎᓯᒪᔭᖏᓐᓄᑦ  ᑐᓂᓯᖃᑦᑕᕐᓂᒃᑯᑦ ᓈᓴᐅᑎᓂᒃ ᑎᑎᖅᓯᓂᒃᑯᑦ ᕿᒥᕐᕈᓇᒃᑎᓪᓗᒋᑦ 

ᓯᕗᓪᓕᐅᔾᔭᐅᓯᒪᓂᕆᔭᖏᓐᓂᒃ ᐱᓕᕆᐊᒃᓴᑎᒍᑦ ᑭᐅᔭᐅᓂᐊᖅᑐᓂᒃ.  ᐆᒪᔪᓕᕆᔨᕐᔪᐊᒃᑯᑦ ᐊᒻᒪ ᐊᒡᒍᖅᑐᖅᓯᒪᓂᕐᒥ 

ᐆᒪᔪᓕᕆᔨᐅᔪᑦ ᐊᒻᒪᓗ ᖃᐅᔨᓴᖅᑕᐅᖁᔭᐅᔪᓄᑦ ᓯᕗᓪᓕᐅᔾᔭᐅᓯᒪᔪᑦ  ᕿᒥᕐᕈᓇᒃᑕᐅᖃᑦᑕᕐᓂᐊᖅᐳᑦ ᐊᒻᒪ 

ᓄᑖᕈᕆᐊᖅᑕᐅᖃᑦᑕᕐᓗᑎ ᐊᑕᐅᓯᐊᕐᓗᑎᒃ ᐊᕐᕌᒍᑦ ᐱᖓᓱᑦ ᐊᓂᒍᑕᒫᓐ. 

 

ᑐᓴᖅᑎᑦᑎᓂᖅ ᑮᓇᐅᔭᖃᖅᑎᑦᑎᓂᕐᒧᑦ ᐃᓱᒪᓕᐅᕈᑕᐅᔪᓂᒃ 

 

ᐃᓘᓐᓇᑎᒃ ᐃᒻᒥᒃᑯᑦ ᐱᒐᓱᐊᕐᑐᑦ ᐊᒻᒪᓗ ᑎᒥᐅᔪᑦ ᑐᓴᕐᑎᑕᐅᓂᐊᕐᐳᑦ ᑎᑎᖅᑲᑎᒍᑦ ᐅᑯᐊ ᐆᒪᔪᓕᕆᔨᕐᔪᐊᑦ 

ᑮᓇᐅᔭᖃᒃᑲᐃᓂᕐᒧᑦ ᐃᓱᒪᓕᐅᕈᑎᖏᓐᓂᒃ.  ᑲᒪᒋᔭᐅᒍᔪᑦ ᐊᖏᕐᑕᑦ ᑮᓇᐅᔭᖃᕐᑎᑕᐅᓂᕐᒥᒃ ᑐᓴᕐᑎᑕᐅᓂᐊᕐᒥᔪᑦ 

ᑮᓇᐅᔭᖃᕐᑎᑕᐅᓂᕐᒧᑦ ᒪᓕᒃᑕᐅᒋᐊᓕᓐᓂᒃ ᐱᔭᕇᕐᑕᐅᓗᑎᒃ. 

 

ᑕᐃᒪᓕ ᑮᓇᐅᔭᖃᕐᑎᑕᐅᓂᕐᒧᑦ ᒪᓕᒃᑕᐅᒋᐊᓖᑦ ᐱᔭᕇᕐᑕᐅᑉᐸᑕ ᐆᒪᔪᓕᕆᔨᕐᔪᐊᑦ ᑐᓴᕐᑎᑦᓯᓂᐊᕐᐳᑦ ᑭᒡᒐᖏᓐᓂᒃ 

ᑎᒥᐅᔪᑦ ᐊᒻᒪᓗ ᐋᕿᓱᕐᓗᒍ ᐃᑲᔪᕐᓯᓂᕐᒧᑦ ᐊᖏᖃᑎᒌᒍᑏᑦ ᐊᑎᓕᐅᕐᕕᐅᒋᐊᓖᑦ ᐊᒻᒪᓗ ᑮᓇᐅᔭᑦ ᑐᓂᔭᐅᓗᑎᒃ. 

 

ᐊᑐᖅᑕᐅᖏᓐᓂᑯᑦ ᑮᓇᐅᔭᑦ 

 



ᐊᑕᖏᕐᓗᒋᑦ ᐊᑐᖅᑕᐅᖏᑦᑐᑦ ᑮᓇᐅᔭᐃᑦ ᐅᑎᖅᑎᑕᐅᔭᕆᐊᖃᖅᑐᑦ ᐆᒪᔪᓕᕆᔨᕐᔪᐊᓄᑦ.  ᑮᓇᐅᔭᖃᒃᑲᐃᒍᑏᑦ 

ᐊᔪᕈᑕᐅᔪᑦ ᓄᑦᑎᕐᑕᐅᓂᖏᓐᓂᒃ ᑮᓇᐅᔭᑦ ᐊᕐᕌᒍᒥ ᐊᓯᐊᓄᑦ ᐊᕐᕌᒍᒧᑦ. 

 


